Молитвы в опасении насилия девственности и целомудрия



Преподобному Моисею Угрину

Моисей вынес искушения от своей бесстыд�ной госпожи, которая обольщала его ласка�ми. обещаниями, а потом пытала и морила

голодом.



Молитва всем святым и бесплотным небесным силам

Боже святый и во святых почиваяй, трисвятым гласом на небеси от Ангел воспеваемый, на земли от чело�век во святых Своих хвалимый: давый Святым Твоим Духом комуждо благо�дать по мере дарования Христова, и тою поставивый Церкви Твоей святей овы Апостолы, овы пророки, овы же благовестники, овы пастыри и учите�ли, их же словом проповеди. Тебе Самому действующему вся во всех, мнози совершишася святии в коемждо роде и роде, различными добродетель-ми благоугодившии Тебе, и к Тебе нам образ добрых подвигов своих оставивше, в радости прешедшии, готови, в нем же сами искушени быша, и нам напаствуемым помогати. Сих святых всех воспоминая и их бого�угодное похваляя житие, Тебе Самаго, в них действовавшаго, восхваляю, и онех благотворения Твоя дарования быти веруя, прилежно молю Тя, Святе святых, даждь ми грешному последовати их учению, паче те Твоею вседействующею благодатию, небесныя с ними сподобитися славы, хваляще пресвятое имя Твое, Отца и Сына и Святаго духа во веки. Аминь.



Молитва 

О священная главо, преподобне от�че, преблаженне авво Моисее, не забуди убогих твоих до конца, но поминай нас всегда во святых и бла�гоприятных молитвах к Богу: помяни стадо твое, еже сам упасл еси, и не забуди посещати чад твоих моли за ны, отче священный, за дети твоя духовныя, яко имеяй дерзновение к Небесному Царю: не премолчи за ны ко Господу, и не презри нас, верою и любовию чтущих тя: поминай нас недостойных у Престола Вседержителева, и не престай моляся о нас ко Христу Богу, ибо дана тебе бысть благодать за ны молитися. Не мним бо тя суща мертва: аще бо телом и преставился еси от нас, но и по смерти жив сый пребываеши, не от�ступай от нас духом, сохраняя нас от стрел вражиих и всякия прелести бесовския и козней диавольских, пасты�рю наш добрый аще бо и мощей твоих рака пред очима нашима види�ма есть всегда, но святая твоя душа со ангельскими воинствы, со безплотными лики, с небесными силами, у престола Вседержителева предстоящи, достойно веселится, ведуще убо тя воистину и по смерти жива суща, тебе припадаем и тебе молимся: молися о нас Всесильному Богу, о пользе душ наших, и испроси нам время на пока�яние, да невозбранно прейдем от зем�ли на небо, от мытарств же горьких, бесов воздушных князей и от вечныя муки да избавимся, и Небеснаго Цар�ствия наследницы да будем со всеми праведными, от века угодившими Гос�поду нашему Иисусу Христу: Ему же подобает всякая слава, честь и покло�нение, со Безначальным Его Отцем, и с Пресвятым и Благим и Животворя�щим Его Духом, ныне и присно, и во веки веков. Аминь.



Тропарь преподобному, глас 8

В тебе, отче, известно спасеся еже по образу приим бо крест последовал еси Христу, и дея учил еси презирати убо плоть, приходит бо: прилежати же о души, вещи безсмертней: тем же и со Ангелы срадуется, преподобне Моисее, дух твой.



Кондак преподобному, глас 2

Чистотою душевною Божественно вооружився, и непристанныя молитвы яко копие вручив крепко, пробол еси бесовская ополчения Моисее, моли непрестанно о всех нас.



Величание преподобному

Ублажаем тя, преподобне отче Моисее, и чтем святую память твою, наставниче монахов и собеседниче Ан�гелов.



Мученицам Домнине, Виринее и Проскудии

Дочерей Домнины — Виринею (Веронику) и Проскудию вели на суд к мучителям за веру, то есть на верную смерть. Чтобы уберечь девственность дочерей от насилия со сторо�ны пьяных воинов, все трое решили войти в реку, как в добровольную могилу.



Читать молитву всем святым и бесплот�ным небесным силам (см. выше). 



Тропарь мученице, глас 4

Агница Твоя, Иисусе, (имярек), зовет велиим гласом: Тебе, Женише мой, люблю, и, Тебе ищущи, страдальчествую, и сраспинаюсн, и спог-ребляюся крещению Твоему, и стражду Тебе ради, яко да царствую в Тебе, и умираю за Тя, да и живу с Тобою: но, яко жертву непорочную, приими мя, с любовию пожершуюся Тебе. Тоя молитвами, яко милостив, спаси души наша.





Кондак мученице, глас 2

Храм твой все честный яко цельбу душевную обретше, вси вернии велигласно вопием ти: дево мученице (имя�рек), великоименитая, Христа Бога моли непрестанно о всех нас.



Мученикам Александру и Антонине деве

Когда Антонину отвели в дом разврата, Алек�сандр дал ей мужскую одежду и этим сохра�нил ее от потери целомудрия. За это они оба были замучены.



Читать молитву всем святым и бесплот�ным небесным силам (см. выше) и тропарь и кондак мученику и мученице (см. выше).



Тропарь мученику, глас 4

Мученик Твой, Господи Александре, во страдании своем венец прият нетленный от Тебе Бога нашего имеяй бо крепость Твою, мучителей низло�жи, сокруши и демонов немощныя дерзости того молитвами спаси души наши.



Кондак мученику, глас 6

Звезда светлая явился еси непреле�стная мирови, Солнца Христа возвещающи зарями твоими, страстотерпче Александре, и прелесть погасил еси всю, нам же подавши свет, молися непре�станно о всех нас.



Величание мученику

Величаем тя, страстотерпче святый Александре, и чтем честная страдания твоя, иже за Христа претерпел еси.



Мученице Фомаиде Египетской

Фомаида решилась лучше умереть, чем нарушить супружескую верность. Многие пол�учали от нее благодатную помощь к сохране�нию целомудрия.



Молитва

О, всехвальная мученице Фомаидо! За чистоту супружества даже до крове подвизавшися и целомудрия ра�ди душу свою положивши, достойна пред Господем обрелася еси, во еже в лице преподобных дев почтенней тебе быти. Услыши нас, молящихся тебе, и якоже древле боримии от плоти целительницу тя имеяху, по дарованней Тебе от Бога благодати, сице и ныне прибегающим ко предстательству твоему подаждь отраду и освобождение от плотския брани, и целомудренное  житие, и незазорное в супружестве и девстве пребывание твоими благопри�ятными молитвами всем исходатайствовати потщися, яко да телеса наша храм живущаго в нас Святаго Духа будут. О преизбранная в женах и верная рабо Христова! Помози нам, да не погибнем со страстьми и похотьми нашими, но да управимся умом нашим и укрепимся сердцем нашим во вся�ком благочестии и чистоте, славяще твою помощь и предстательство, бла�годать же и милость Триединаго Бога, Отца и Сына и Святаго Духа во веки веков. Аминь.


